
  
  

अब बिहार में भी होगी सेब की खेती: कृषि विभाग का पायलट प्रोजेक्ट 7 ज़िलों में शुरू

चर्चा में क्यों?
हाल ही में राज्य में सेब की खेती की संभावना को देखते हुए कृषि विभाग ने इस साल पायलट प्रोजेक्ट के तौर पर 7 ज़िलों में सेब की खेती की योजना शुरू की है।

प्रमुख बिंदु
विशेष उद्यानिक फसल योजना के तहत 10 हेक्टेयर क्षेत्रफल में सेब की खेती कराने का लक्ष्य रखा गया है। वैशाली, बेगूसराय और भागलपुर में
2-2 हेक्टेयर, जबकि मुज़फ्फरपुर, औरंगाबाद, कटिहार और समस्तीपुर में एक-एक हेक्टेयर में सेब की खेती के लिये प्रोजेक्ट शुरू किया जा रहा है। 
सेंटर ऑफ एक्सीलेंस के सहायक निदेशक उद्यान प्रशांत झा ने बताया कि सेब की खेती के लिये चयनित किसानों को वैशाली के देसरी सेंटर ऑफ
एक्सीलेंस में प्रशिक्षण दिलाया जाएगा। 
चयनित किसानों को हिमाचल प्रदेश से हरिमन 99 वेराइटी का पौधा दिलाया जाएगा। प्रशिक्षण सहित एक पौधे की लागत लगभग 200 रुपए होगी।
हिमाचल प्रदेश से ही किसानों को प्रशिक्षण देने के लिये विशेषज्ञ भी आएंगे।

